
ললিতাসুন্দরী।
২৯


২২


বসিল সরসীতীরে প্রেমিক দম্পতী,

পরস্পর কর ধরি—মধুর মুরতি!

হাসে তা’রা মধুময়, হাসে নীলাকাশ,

হাসিয়ে অনিল করে কুসুম বিকাশ;

কানন কুসুম হাসে, হাসে শশধর,

ধবল কিরণ পড়ে জলের উপর।

চতুর চপল চাঁদ, ললিতা বদন

চুম্বন করিতে করে কর-প্রসারণ;

পবন খেলিতে যায় পীন পয়োধরে,

সরমে ললিত বালা অম্বর সম্বরে।

বিকশিত ফুলগুলি নিরখে দুজনে,

নেহারে সহাস মুখে উজল গগনে;

কোকিলের কুহুরব করে আকর্ণন,

তরুর নাগর বেশ করে নিরীক্ষণ;

দেখিতে দেখিতে, মরি, অধর অধরে,

প্রেমের চুম্বন ঘন প্রেমের আদরে!




২৩


কে না বলে সুধাময় প্রেমের চুম্বন,

পরিতোষে মন প্রাণ, জুড়ায় জীবন?

		 এই পাতা শেষ সম্পাদিত হয়েছে ২১:০৮টার সময়, ১০ নভেম্বর ২০২০ তারিখে।

